
LEZORCIZMITA’ GESU
FIL-VANGELU'SKONT' |
.~ SAN'MARK(2)

Marecello Ghirlando

Fil-harga li ghaddiet diga kellna okkazjoni nitkellmu b'mod generali fuq il-Vangelu skont
San Mark. Nerga’ ntenni: il-Bxara t-Tajba skont San Mark, hija fil-fatt kitba/esperjenza li trid
taghmel lill-qarrej mistogsija, ‘Min hu Gesu?’; u bil-kitba/esperjenza taghti wkoll it-twegiba
¢ara: ‘Dan il-bniedem kien tassew Bin Allal” (Mk 15, 39).

Hu ghalhekk li San Mark

jaghgen flimkien ir-rakkonti

li gew mghoddija lilu mit-
tradizzjoni nisranija bikrija

u permezz taghhom jipprova

jqieghed il-qarrej quddiem
Gest. U quddiem Gest
il-qarrej huwa mistieden
jaghraf pass pass in-natura
vera tal-Messija biex jasal
jemmen fih bil-fidi. Fil-
manifestazzjoni ghal kollox
gdida tal-Iben ta’ Alla
maghmul bniedem, li juri
l-qawwa u l-verita tieghu
fis-Salib, il-qarrej huwa
mistieden jinza’ minn kull
idea jew pregudizzju u jasal
fil-fidi biex jithem min hu
Gesu u jilqghu bil-fidi, fidi
li mbaghad taghti gawwa u
tnissel hajja gdida mlaggma
fil-hajja tal-Iben ta’ Alla.

I1-folol tal-Vangelu,
l-appostli, kollha jiehdu
fughom l-atteggjamenti li
jsiru wkoll tal-qarrej tal-
Vangelu. Quddiem Gestl

li jtejjaq ir-ragel li kellu
spirtu hazin isaqsu: “Dan
x'inhu? X’taghlim gdid
moghti bis-setgha!” (1:27).
Quddiem Gesu li jsikket it-
tempesta jsaqsu: “Dan min
hu, mela, biex sahansitra
r-rih u l-bahar jisimghu
minnu?” (4:41). L-agir

ta’ Gesu kontinwament
johloq l-istaghgib li jwassal
ghad-domanda, “Dan min
hu?” (2:11; 5:42; 6:51; 7:37
ec¢). Kif ghidna: dan kollu
jwassal biex wiehed mhux
biss jidhol fl-atteggjamenti
hajja tal-personaggi kollha
tal-Vangelu, imma li

maghhom jaghraf pass pass
lil Gesti I-Iben ta’ Alla u
wara l-esperjenza tas-Salib,
jasal biex jistqarr: ‘Dan
il-bniedem kien tassew Bin
Allal’ (15:39).

L-imxajtan f’Gerasa

Ma nistghux ma nghidux
kelma fuq dak li jigri
immedjatament qabel
it-tieni ezor¢izmu solenni
ta’ Gesu fil-Vangelu skont
San Mark. Gesu jsikket
it-tempesta, grajja li fil-fatt,
bhal donnha thejji ghall-
ezorcizmu li jigi wara.
It-test bibliku huwa sabih
immens: “Dakinhar, xhin
sar filghaxija qalilhom:
«Ejjew nagsmu ghax-xatt
l-iehor.» Hallew in-nies,

u haduh maghhom kif

kien fid-dghajsa; u marru
mieghu dghajjes ohra. U
qam riefnu kbir, u l-mewg
beda tiela’ ghal god-
dghajsa, hekk li kienet

ga bdiet timtela bl-ilma.

Hu kien fil-poppa, rieqed
fuq imhadda. Qajmuh u
qalulu: «Mghallem, dan qisu
m’hu xejn ghalik li ahna se
nintilfu?» Imbaghad qam,
ordna lir-rih u qal lill-bahar:
«Iskot! Bizzejjed!» U r-rih
waqaf u waqghet kalma

ghandkomx fidi?» U
gabadhom biza’ kbir, u bdew
jghidu lil xulxin: «Dan min
hu, mela, biex sahansitra
r-rih u I-bahar jisimghu

minnu?»

Gesu “jordna” lir-rih, u lill-
bahar jikkmandah “Jiskot”,
bhalma jaghmel lill-ispirti
1-hziena fl-ezor¢izmi tieghu.
Qisu I-bahar kien xi fossa
ta’ spirti hziena li riedu
bhal jibilghu lill-Qaddis ta’
Alla. Fil-verita, il-bniedem
tal-Bibbja dejjem gies il-

Kbira. bahar bhala fossa ta’ hazen
U qalilhom: «Dal-biza’ u l-mostru tal-bahar li Alla
kollu ghaliex? Mela ma biss jista jirbah (Salm 89:10-

11; 93:3-4; 104:25-26). Gest,
bhal Alla, huwa rebbieh... “u

r-rih waqaf u waqghet kalma
kbira”.

Ejjew naghtu issa titwila lejn
it-tieni ezor¢izmu solenni

li Gesu jaghmel ma’ ragel
imxajtan {’Gerasa. Anke
hawn, ir-rakkont juri min
hu Gest, moghni b’kelma
qawwija. Tant qawwija li
helset imxajtan gravi. Forsi
l-aghar kaz ta’ persuna
mahkuma minn spirti

hziena fil-Vangeli kollha.

Hekk jikteb San Mark:
“Waslu x-xatt l-iehor
tal-bahar u gew fil-pajjiz
tal-Gerasin. Kif nizel mid-
dghajsa, resaq fuqu wiehed,
li hareg mill-ogbra, li kien
mahkum minn spirtu hazin.
Dan kien jghammar fl-
ogbra, u hadd ma kien jista’
jzommu marbut, lanqas
b’katina, ghax bosta drabi
lahqu rabtuh bix-xkiel u
bil-ktajjen u hu kien jagsam
il-ktajjen u jkisser ix-xkiel,
u hadd ma kellu I-hila
jzommu. Lejl u nhar kien
il-hin kollu joqghod qalb
l-ogbra jew fuq il-muntanji,
jixher u jqatta’ gismu biz-
Zrar.

Kif lemah lil Gest mill-
boghod gera lejh, nxtehet
fl-art quddiemu, u

ghajjat blehen qawwi u
qallu: «<Ahna x’ghandna
x’nagsmu, Gest, Bin Alla
1-Gholi? Ahlifli fuq Alla

li ma tahqarnix!» Ghax
kien qallu: «Ohrog, ja
spirtu hazin, minn dan
il-bniedem!» Imbaghad
stagsih: «X’jismek?» «Legjun



jisimni,» wiegbu, «ghax ahna
hafna.» U beda jitolbu bil-
herqa biex ma jkec¢¢ihomx
barra mill-pajjiz.

Mela kien hemm merhla
kbira ta’ qzieqez tirgha mal-
genb ta’ I-gholja, u l-ispirti
talbuh hafna u qalulu:
«Ibghatna lejn il-qzieqez ha
nidhlu fihom.» U hallihom
imorru. L-ispirti hziena
hargu, u dahlu fil-qzieqez;
u l-merhla, li kienet ta’
madwar elfejn ras, nxtehtet
ghal gol-bahar mill-gholi
tax-xaqliba u gherget fil-
bahar. Ir-rghajja taghhom
harbu u marru jxerrdu
l-ahbar mal-belt u l-irziezet,
u n-nies giet tara x’gara.

Gew hdejn Gest, u lil dak li
qabel kien mahkum mix-

xitan u li kellu I-legjun go
fih rawh bilqgieghda, liebes

u mohhu f’sikktu, u bagghu
miblughin bil-biza. In-nies
li raw il-grajja qalulhom
x’kien ghadda minn ghala
l-imxajtan u l-qzieqez.
Imbaghad bdew jitolbuh
hafna lil Gesu biex iwarrab
minn pajjizhom. Kif kien
tiela’ fuq id-dghajsa, dak li
qabel kien mahkum mix-
xitan beda jitolbu hafna biex
ihallih jibga’ mieghu. Izda
hu ma hallihx, u qallu: «<Mur
ingabar id-dar ma’ niesek, u
ghidilhom kull ma ghamel
mieghek il-Mulej, u kif henn
ghalik.» Dak telaq, u beda
jxandar fid-Dekapoli kemm
kien ghamel mieghu Gestu.
U kulhadd staghgeb” (Mk
5:1-20).

Il-laggha ta’ Gest mal-
imxajtan issir fil-pajjiz tal-
Gerasin. Qeghdin fir-regjun
geografiku tad-Dekapoli,
dik iz-Zona n-naha tal-lvant
tax-xmara Gordan fejn kien
hemm ghaxart ibliet li fihom
ma kenitx tigi osservata
1-Ligi ta Mose. Huwa “il-
pajjiz mbieghed” fejn 1-iben
il-hali tal-parabbola ta’ Luqa
15 mar iberbaq gid missieru
u fejn spicca jirgha l-hniezer
(Lq 15:13.15), haga li 1-Lhud,
taghhom ma kinux jaghmlu
ghax kien projbit li jieklu
l-laham tal-majjal. Dan

diga jghinna nithmu, li fost
l-intenzjonijiet tan-narratur,
dan l-ezor¢izmu kellu jkun
sinjal qawwi li fejn jasal
Gesty, kull tip ta’ tniggis

ritwali u razzjali jintemm
fix-xejn.

Ir-ragel imxajtan huwa
inkarnazzjoni ta’ kull
impurita: eskluz mill-
komunita, ighix qalb
l-ogbra, bi spirtu ta’ gerda
tieghu nnifsu, vjolenti u
mahkum mill-ispirti hziena
kollha immaginabbli!
Id-deskrizzjoni twila li
jaghti San Mark hija kwazi
deskrizzjoni tal-biza™: “..
wiehed, li hareg mill-oqbra,
li kien mahkum minn spirtu
hazin. Dan kien jghammar
fl-ogbra, u hadd ma kien
jista’ jzommu marbut, lanqas
b’katina, ghax bosta drabi
lahqu rabtuh bix-xkiel u
bil-ktajjen u hu kien jagsam
il-ktajjen u jkisser ix-xkiel,

u hadd ma kellu I-hila
jzommu. Lejl u nhar kien
il-hin kollu joqghod qalb
l-ogbra jew fuq il-muntanji,
jixher u jqatta’ gismu biz-

zrar”. San Mark isemmi
“l-ogbra” tliet darbiet:
wiehed jista’ jghid illi
s-sitwazzjoni tar-ragel mhux
biss kienet wahda gravi; kien
qisu mahkum mill-istess
mewt infisha..mewt li Gesu
kellu jiggildilha u jirbahha
bil-qawwa tas-salib.

Il-konfront ma’ Gest u
l-qawwa tal-hazen prezenti
fl-imxajtan hija drammatika:
huwa r-ragel li, wara li lemah
lil Gestt mill-boghod, jigri
lejh u jinxtehet mal-art
quddiemu..u Gest, li ma
kellux bzonn spjegazzjonijiet
fuq il-qaghda tar-ragel, bil-
qawwa ta’ kelmtu jikkmanda
lill-ispirtu hazin. L-istqarrija
tal-ispirti, moghtija b’lehen
qawwi, bhal dik tal-ispirtu
hazin fis-sinagoga ta’
Kafarnahum hija ghal
darbohra carissima: «Ahna
x’ghandna x’nagsmu, Gest,
Bin Alla 1-Gholi? Ahlifli

fuq Alla li ma tahqarnix!»
Ghax kien qallu: «Ohrog, ja
spirtu hazin, minn dan il-
bniedem!»

Huwa interessanti li
hawnhekk, l-unika darba fil-
Vangeli, Ges jitlob l-isem
lill-ispirtu hazin: “Mbaghad
stagsih: X’jismek?” ‘Legjun
jisimni, wiegbu, ‘ghax ahna
hafna’ U beda jitolbu bil-
herqa biex ma jkec¢ihomx
barra mill-pajjiz”. Gesu

juri l-qawwa tieghu fil-fatt
li mhux biss jitlob l-isem
lix-xitan imma ghax b’hekk
johorgu aktar ghad-dawl.

U fid-dawl tieghU, id-dlam
ma jregix u jkollu jitlaq
minnufih.

Il-grajja tal-ispirti li Gesu
jhallihom imorru fil-qzieqez
tfixkel lil hafna: l-ispirtu,
anke jekk jipprova jibga’
fid-dinja, jaf li quddiem
il-qawwa ta’ Gest se jkun

tellief; it-telfa u I-qerda ahharija
tieghu huma certi u jidhru fil-
kliem: “L-ispirti hziena hargu,
u dahlu fil-qzieqez; u I-merhla,
li kienet ta’ madwar elfejn ras,
nxtehtet ghal gol-bahar mill-
gholi tax-xaqliba u gherqet fil-
bahar”. Gest huwa dak li jorbot
il-qawwi u jahtaflu daru’ (3:27),
u jibaghtu fil-bahar, il-fossa tal-
gerda u tal-hazen!

Twelid mill-gdid

L-ezorc¢izmu ta’ Gesu jaghti,
fil-veru sens tal-kelma, twelid
¢did lil dak li kien ghadu kif
inheles minnu. II-qaghda tieghu
hija bil-wisq differenti minn dik
deskritta fil-bidu tar-rakkont;
“dak li qabel kien mahkum
mix-xitan u li kellu I-legjun

go fih rawh bilgieghda, liebes

u mohhu f’sikktu, u baqghu
miblughin bil-biza™

Minkejja dan, ir-rghajja

li kienu harbu u li gabu
maghhom in-nies tal-ibliet u
tal-irziezet, minkejja l-istaghgib
taghhom quddiem din il-bidla
radikali, minkejja x-xhieda

li nghatatilhom minn dawk

li kienu raw il-grajja, “bdew
jitolbuh hafna lil Gesu biex
iwarrab minn pajjizhom”.
X’reazzjoni negattiva! Forsi
kien wisq ghalihom jaghmluha
ma’ dan Gest li kien kapaci
jagleb ta’ taht fuq l-ezistenza ta’
bniedem?

Ir-reazzjoni tar-ragel kienet ghal
kollox differenti tant li anke hu
“beda jitolbu hafna”, mhux biex
jitlag imma “biex ihallih jibqa’
mieghu’, jigifieri jkun dixxiplu
tieghu. Imma Gest “ma hallihx”,
ried li jibqa’ f'daru u fost niesu,
biex ir-ragel mehlus jibqa’

fosthom kelma qawwija u sejha
ghall-konverzjoni. Ghalhekk
San Mark jikteb: «Mur ingabar
id-dar ma’ niesek, u ghidilhom
kull ma ghamel mieghek
il-Mulej, u kif henn ghalik.»
Dak telag, u beda jxandar fid-
Dekapoli kemm kien ghamel
mieghu Gest. U kulhadd
staghgeb”.

II-mehlus isir missjunarju;
il-kelma helliesa ta’ Gesu ssir
l-ixprun ghat-tixrid tal-Bxara
t-Tajba f’art pagana, fid-
Dekapoli. “Kulhadd staghgeb”
bdan ir-ragel li sar ikona hajja
tal-Vangelu li kapaci jfejjaq,
jehles u jwelled mill-gdid lil kull
min jemmen fiH.

(Ikompli)

